
„Ja, der halt vürschaut, kaiserlige Durchlaucht."
Draf kemmans za Schlosierarbatn.
„Sie, was soll das hier fein?"
„Ein Vexierschloß, hoher Prinz, das nicht ein

jeder aufsperren kann."
„Sperren Sie's auf und zu!"
„Ich kanns nicht, aber wenn Hoheit wartn wolln,

i hol 'n Ghilfen, der 's gmacht hat."
„Danke."
Jatz kimmt a zan Spängla Lethkolm. Der hat an

blöchan Springbrunn ausgstöllt, in den Goldfisch
umschwimman.
„Aber die Fische sind nicht von Ihnen?" moant

da Prinz.
„Nein, Herr Prinz, Fische machen kann ich

nicht." .

„Ah ja, pardon, die wachsen ja irgendwo, hätte
bald vergessen."
Zan an eingrichtn Stubn gehn f vüri, dö da

Tischlamoasta Hobeltseder gmacht hat. Und weil
olls recht keusch^ hergstöllt is, fragt da Prinz Halbs

lachad: „Sie, kann doch dieses Bett seiner Aufgabe
genügen?"
„O Jessas, halt ja, Herr Prinz! Nu, mei Frau

da woaß 's eh ah."
Wieda gehngan f a Stückl und kemman nacha

zan Hafna Glafursky. Der hat an altdeutschn Ofn
afgstöllt, an greoßmächtign.

1 seicht, schwach.

